
0030 Oslo

Vinje, 06.03.2008

Høyringsuttale til framlegg om endringar i odelsloven og konsesjonsloven -
høyringsbrev frå 05.02.2008

Vinje Senterparti visar til høyringsbrevet og høyringsnotatet til "Forslag til endringer i
odelsloven, konsesjonsloven og jordloven - Bestemmelser om bo- og driveplikt mm".

1. Buplikt på utmarkseigedomar og reine skogeigedomar
Vinje Senterparti meiner det skal vere buplikt i den kommunen ein eigedom ligg ved erverv
av ubygde utmarkseigedomar og reine skogeigedomar.

Vi meiner ressursane slike eigedomar har må forvaltast lokalt. Slike eigedomar kan ha store
verdiar i jakt, fiske, turisme, beite og for skogeigedomar i skogkultur. Det er ikkje
føremålstenleg for utmarkskommunar at folk andre stader i landet skal ha høve til å kjøpe opp
slike eigedomar utan å flytte til kommunen. Verdiane og haustingsressursane på slike
eigedomar er med på å styrkje næring og busetting i distriktskommunane.

Vi stiller og spørsmål ved at ein ubygd eigedom på t.d. 1000 daa produktiv skog skal vere ein
odelseigedom utan buplikt på eigedomen eller i kommunen. Odelsrett er ein slektsrett - ein
førerett til å taka over ein eigedom pga. nær tilknyting til eigedomen. Korleis kan ein slekt
som gjennom generasjonar bur i t.d. Narvik eller Bergen ha nær tilknyting til ein eigedom
utan hus som ligg i ein kommune langt vekk. Kvifor skal ein tillate folk i denne familien å
taka ein skogeigedom på odel frå ein person som har kjøpt eigedomen og bur i kommunen der
eigedomen ligg - t.d. ein som eig granneeigedomen.

Kvifor skal ein tillette nokon som ikkje ynskjer å bu i ein kommune - evt. grannekommunen -
å kjøpe opp slike eigedomar? Det er ingen gode grunnar for eit slikt syn.

Vine  Sent arti krev at det i samband med lovendrin a k'em inn eit vilkår om bu likt i den
kommunen ei edomen li ved overtakin av ub de utmarksei edomar eller reine
sko ei edomar.

I framlegget vert det spurt om 10 000 daa er ei fornuftig arealgrense dersom ein skal ha
buplikt på utmarkseigedomar. Skal det vere realitet i regelen kan ikkje arealgrensa for slike
eigedomar setjast så høgt. For skogeigedomar bør regelen fylgje arealgrensene i odelslova på
350 daa slik at det blir harmoni i lovverket. Det kan vere føremålstenleg at arealgrensa for
ubygde utmarkseigedomar og blir sett til 350 daa. Då slepp ein saker om definisjonen av kva
som er ein skogeigedom, og tvist om dei eigedomane som dels har produktiv skog og dels
ikkje produktivt areal.

Vi er elles særs positive til at det ikkje lenger skal vere høve til å søkje fritak for buplikt.

2. Odelslova §1 - kan nyttast til landbruksdrift
Vinje Senterparti er positive til at vilkåret om økonomisk avkastning blir teke ut som vilkår i
odelslova § 1. Regelen som no er foreslått endra er den mest uklåre og prosessdrivande
regelen i odelslova. Slik det har vore til no er det for mange eigedomar ikkje mogleg å slå fast
om det er ein odelseigedom eller ikkje. Det må ei rettssak til. Det har vore ca. 10
Høgsterettsdomar om tolking av regelen dei siste 10 åra, utan at regelen har blitt klår nok til å
unngå rettssaker om ein stor gruppe eigedomar som ligg i ei gråsone. Regelen er og
utforma/praktiserast slik at endringar i vilkåra i landbruket - som t.d. produksjonstilskott eller
prisen på kjøtt - direkte vil påverke om eigedomen er ein odelseigedom frå ein dag til den
neste. Det er uheldig.

Med berre reine arealgrenser som vilkår, får ein klåre grenser som alle kan innrette seg etter.
Ved ein tvist treng ein ei teknisk oppmåling av arealet, ikkje advokat eller rettssak.

Dette er eit godt framlegg.

3. Arealgrensene i odelslova § 2
Det er gjort framlegg om å auke vilkåret til arealgrense i odelslova § 2. For at det skal vere
odlingsjord skal etter framlegget eigedomen ha eit jordbruksarealet på minst 25 daa eller
minst 350 daa produktiv skog. Dette er fornuftige justeringar og Vinje Senterparti er positive
til denne endringa. Vi er glade for at framlegget frå fleirtalet i NOUen på 50 daa
jordbruksareal eller 1000 daa produktiv skog ikkje blir fylgd opp. Det hadde vore ei dramatisk
endring som langt på veg hadde avskaffa odelsretten i bygdene og det er heller ikkje i samsvar
med folks rettskjensle.

Venleg helsing
for Vine  Senterparti

